
Дар мақола роҳу усулҳои тасвири ахлоқи мутазоди қаҳрамонон дар повести «Одина»-и устод 

Айнӣ мавриди пажӯҳиш қарор гирифтааст. Муаллиф қайд мекунад, ки дар адабиёти садаи ХХ 
тасвири образњои зид аз њама љињат љолиби таваљљуњ буда, намунањои барљастаи онро метавон 
дар осори Садриддин Айнї ба мушоҳида гирифт. Мавсуф муайян намудааст, ки дар повести 

«Одина» масъалаи инъикоси ахлоқи образҳои тазод, ахлоқи иҷтимоӣ ва пайванди наслҳо мавқеи 
асосӣ дошта, ҷиҳати бозтоби моҳияти ҳастии инсон ва мақому масъулияти ӯ дар назди ҷомеа 
муҳим ҳастанд. Устод Айнӣ хулқу атвори қаҳрамонони марказиро ба тафсил мавриди тасвиру 
баррасӣ қарор дода, марҳила ба марҳила зимни нақли воқеаҳо муҳимтарин сифатҳои ахлоқии 
онҳоро бозгӯ карда, дар баробари тасвири барҷастаи ахлоқи қаҳрамонони мусбат, ба тасвири 
комили қаҳрамонони манфӣ низ дастёб гардидааст. Мавсуф ахлоқи қаҳрамонони аз ҷиҳати синну 

сол ба ҳам наздикро дар ҷараёни нақли воқеаҳо хеле ҳадафмандона бозгӯ карда, дар баробари ин 
таъсири муҳити оилавиро дар ташаккули шахсияти қаҳрамон ба зуҳур овардааст. 

 

Ключевые слова: Садриддин Айни, противоположные образы, художественная литература, 
повесть, достойное поведение, центральный герой, положительный, отрицательный, достойные 
человеческие качества, социальные противоречия, благой нрав, активные образы, психология 
человека 

В статье изучены способы и приемы изображения антагонистических нравов героев повести 
«Одина» С. Айни. Автор отмечает, что в литературе ХХ века изображение противоположных 
образов привлекает внимание во многих аспектах,  яркие примеры которых можно проследить в 
творчестве писателя Садриддина Айни. Исследователем  подчеркнуто, что в повести «Одина» 
вопросы отражения нравственности образов-антагонистов, социальной нравственности и связи 
поколений занимают центральное место и представляют большое значение  для отражения 
сущности человеческого бытия, его положения и ответственности перед обществом. Писатель в 
ходе повествования,  описывая в деталях характеры главных героев, шаг за шагом раскрывает  их 
важнейшие нравственные качества и,  наряду с колоритным описанием нравов положительных 
героев, достигает совершенного отображения образов отрицательных персонажей. Писателем    
в процессе описания событий мастерски изображены  нравы героев, близких по возрасту, а также  
раскрыто влияние семейного окружения на формирование личности героя. 

 

Keywords: Sadriddin Aini, contradictory images, belles-letters literature, novel, ethics, starred hero, 
positive, negative, decent human qualities, social contradictions, decent behavior, active images, human 
psychology 

The article under consideration dwells on the ways and methods of depiction of antagonistic morality of 
heroes in the novel entitled as «Odina» by Aini. It is underscored that in the literature appertaining to the 
20th century the depiction of the former in question was considered to be an interesting one in terms of all 
aspects and a group of prominent examples can be adduced out of Sadriddin Aini`s literary productions. It 
is determined that in the novel referred to as “Odina” the issue concerned with depiction of morality of 
contradictory images, social morality and generations` connection possess a central position and the 

letters are important for reflection of the essence of human existence and his/her position and 
responsibility at the society as well. Aini described and discussed starred heroes` character in detail and he 
recounted their most important moral qualities during the events` narration stage by stage, alongside with 
he became success to the depiction of prominent image morality of positive heroes and perfect image of the 
negative ones as well. The theme explored very purposefully was recounted based on heroes` morality who 
were close in age to each other in the process of retelling events and at the same time and was revealed the 
influence of the family environment in the hero's personality formation by Aini, on the whole. 

 

Мусаллам аст, ки яке аз муҳимтарин хусусияти адабиёти бадеӣ тасвири хислатњои мутазоди 
қаҳрамонон буда, дар муќоисаву муќобила инъикос кардани аќидаву афкор ва гуфтору кирдори 
намояндањои мухталифи ҷомеа, бахусус, ќуввањои зид бештар боиси барљастагии тасвиру 
муассирии муҳтавои асар мегардад. Пояи асосии адабиёти бадеӣ инъикоси ҳаводиси воқеии 
ҷомеа тавассути тимсолҳои гуногун дар либоси тозаву нав буда, ба ин васила ғояи асар ва 
мақсади нависанда ифода мешавад. Адиб ҳаллу фасли муҳимтарин муаммову масоили ҷомеаро 
бо офаридани ду навъи образи маъмули мусбат ва манфӣ ба роҳ мемонад, ки теъдоди истифода 
ва роҳу усули инъикоси онҳо вобаста ба шаклу навъи адабӣ ва мақсади нависанда сурат 
мегирад. Воқеан ба қалам додани образҳои зид аз давраи шаклгирии адабиёти бадеӣ ба миён 
омада, то ба имрӯз марҳила ба марҳила навъҳои тозаву ҷолиби онҳо дар баррасии масъалаҳои 
муҳимму мубрами ҷомеа ба кор рафта истодаанд.  

Дар адабиёти садаи ХХ тасвири образњои зид аз њама љињат љолиби таваљљуњ буда, 
намунањои барљастаи онњоро метавон дар осори ѓаноманди саромадони насри навини тољик 
устодон Садриддин Айнї, Ҳаким Карим, Љалол Икромї, Рањим Љалил, Фазлиддин 
Муњаммадиев, Сотим Улуѓзода ба мушоњида гирифт. Нависандагони маъруф дар баробари 
таваљљуњу пайравӣ ба образофарии адибони классикї ибтикороти вежа низ ба зуњур оварда, 
қаҳрамонони зиёди барҷаставу хотирмонро ба қалам додаанд.  

Мусаллам аст, ки устод Айнї дар баробари он ки дар таърихи адабиёти тољик њамчун устоди 
сухан, нахустин нависандаи навовар, бунёдгузори мактаби тозаи насрнависї шинохта шуд, 
ибтикороти наљибу арзишмандаш дар заминаи таълифи насри будеӣ замони зиндагї ва 
минбаъд низ аз љониби ањли илму адаб истиќболи гарм пайдо кард. Мавсуф дар образофарӣ 
маҳорати хоса дошта, образҳои мутазоди хотирмони зиёдеро ҳунармандона дар ҷараёни 
инъикоси ҳодисаву воқеаҳо ба кор гирифтааст. Чуноне ки маълум аст, устод Айнї анъанаҳои 
зиёди адабиёти классикиро дар либоси тоза вориди адабиёти садаи ХХ намуда, «аз адабиёти 
классикӣ беҳтарин хусусиятҳои ғоявию бадеиро омӯхтааст, ки ҳудуди онҳоро муайян кардан 
душвор аст» [5,c. 281].  

 Навиштаҳояш бештар бо таваљљуњу бањрабардорї аз сарватњои ғаноманди маънавии 
адабиёти классикии тољик таълиф шуда, ҳамзамон дар шаклу мавзӯъ, роҳу равиши тасвир ва 
образофарӣ навоварии назаррас ҷорӣ намуд. Устод Айнї ба адабиёти классикї натанњо 
таваљљуњи хос дошт, балки ҷиҳати идомаи анъанаҳои беҳтарини он бо навгароёну навназарони 
муосир муборизаи беамон бурд. Замоне ки чанд нафар бо баҳонаи «инқилоби адабӣ» анъанаҳои 
адабиёти ҳазорсолаи тоҷикро инкор карда, дар атрофи масъалаи даст кашидан аз мероси 
маънавии ниёгон баҳс мекарданд, нависанда ва ҳаммаслаконаш баҳри исботи нодурустии 
андешаву афкори онҳо мақолаҳои ҷолибу асоснок ба нашр расониданд[4,c. 232]. Дар баробари 
ин масъалаҳое чун нобаробарӣ ва зиддиятњои иҷтимоӣ, вазъи рӯзгори мардум, муносибати 
амалдорон ба заҳматкашон, сабабҳои ранљу азияти мардуми оддӣ, масоили маънавиву ахлоқӣ, 
ки дар адабиёти гузаштаи мо бо ҳадафи густариши инсонпарварї инъикос мешуданд бо оѓози 
марњилаи нав бештар рӯ ба инкишоф ниҳоданд. 

 Мусаллам аст, ки дар осори мансури классикї таваљљуњ ба маќоми инсон бағоят бузург 
буда, инъикоси масоили ахлоќї дар анвои хурду бузурги натанҳо бадеӣ, балки таърихиву 
публитсистӣ, диниву сиёсӣ низ рушд карда буд. Адибони номвари форсу тоҷик тавассути 
қиссаву ҳикоёти пандомӯз кӯшиш менамуданд, дар пойдории муҳити солими ахлоқии ҷомеа 
ҳиссагузор бошанд. Устод Айнї низ бахусус, ба њамин рисолати умдаи адабиёти классикї, ки ба 
тарѓиби ахлоќи њамида ва тарбияи инсони комил нигаронида шудааст, таваљљуњи хоса дошт. 
Мавсуф, ки рӯзгори душвореро паси сар намуда, аз вазъи зиндагии мардуми одӣ хеле хуб огоҳ 
буд, медонист, ки яке аз сабабҳои асосии нобасомонии рӯзгори халқ вайрон будани ахлоқи 
иҷтимоӣ аст. Аз ин рӯ, дар осораш бештар тасвири хислатҳои гуногуни инсонї имтиёз дошта, 
бо як маҳорати тамом мавриди тадқиқи бадеӣ қарор гирифтаанд.  

Устоди сухан нисбат ба дигар повестҳо дар «Одина» ба офаридани образҳои мутазод бештар 
майл зоҳир намуда, воқеан образҳои дорои хусусиятҳои вежаро ба қалам додааст. Як хусусияти 

муҳимми образофрии мутазоди нависанда дар типпикунонии образњо зоҳир мешавад, ки мо дар 
мисоли образҳои Одина ва Арбоб Камол ба мушоҳида гирифта метавонем. Рафтору кирдори ин 
ду қаҳрамони мусбату манфӣ дар вазъиятҳои гуногун мавриди санҷишу баррасӣ қарор мегирад 
ва ҳар дафъа масоили мухталифи повест аз ҷиҳати муносибат бо мураккабии сиришту ахлоқи 
инсон тадқиқ мешавад. 

  Дигар аз хусусияти образофарии нависанда дар баробари қаҳрамонони мусбат хеле 
барҷаставу воқеӣ ба қалам додани хулқу атвори персонажҳои манфист, ки ин омил новобаста ба  
марказӣ ва ё лаҳзагӣ будани қаҳрамон ба назар расида, боиси зуд омӯхтани шахсияти ӯ аз 
ҷониби хонанда мешавад. Чунончӣ, хислатҳои манфии Арбоб Камол, ҳамсари ӯ, Мулло 
Хокироҳ, закотчӣ, ноиби қозӣ мулло Мардихудо, ки аз образҳои манфӣ маҳсуб меёбанд, зимни 
нақли нависанда ва ё дар ҷараёни воқеаҳо хеле рушан ба зуҳур омадаанд. Дар як порчаи асар 
хислатҳои Арбоб Камол ва муносибати бадаш бо Одина чунин ба қалам омадааст: «Бечора 
Одина бо ин ҳама сахтиҳо аз хӯҷаин ягон бор забони хуше ва рӯйи кушодаеро надид, балки ҳар 
вақт ки ба ӯ рӯ ба рӯ мешуд, бесабаб ҷанг, дашному ҳақорат мешунид. Арбоб Камол агар аз 
ҷойи дигаре ва ба сабаби дигаре хашмгин шуда бошад ҳам, дили худро ба дашном додани 
Одина холӣ мекард ва кинаи дигаронро аз ӯ мекашид. Масалан, як қарздораш қарзи худро дар 
сари ваъда ба ӯ надодааст, Одина ҳақорат мешунид, ё роҳи Самарқандро барф гирифта 
гузаронида гӯсфанд ба он тараф кам ва ин сабаб дар Қаротегин нархи чорпо арзон мешуд, 
Одина сазовори дашном мегардид» [1,c.6-7].  

Образҳои мутазод аз ҷиҳати синну сол ва ҷинсият низ ба ҳам созгор офарида шудаанд: 
Одина ва Ибод, Гулбибӣ ва Гуландом, Бибиоиша ва ҳамсари Арбоб  Камол. Одина ва Ибод ду 
ҷавони аз рӯи синну сол ба ҳам наздик ҳастанд, вале тарзи ҳаёти онҳо хеле тафовут дорад. Яке 
рӯзгори вазнину азобу уқубути зиёдеро паси сар менамояду аз нокомиву дарду ғам дар айни 
ҷавонӣ вафот мекунад, дигар аз давлати падар рӯзгори бофароғат дорад ва дар пайи расидан ба 
орзуҳояш аст. Гулбибӣ ятимдухтари ноком, вале хушахлоқу боиффат, Гуландом нозпарварди 
волидон, вале хиёнаткору маккора аст. Дар рӯзгори ин қаҳрамонони ҷавони мутазод нависанда 
як умумиятеро низ ба тасвир гирифтааст, ки ҳар ду ҷуфт новобаста ба вазъи иҷтимоӣ ба муроди 
дили худ намерасанд ва сабабгори асосӣ Арбоб Камол аст. 

Адиб дар асар сабабњои зуњуроти хислатњои манфиро дар сиришти қаҳрамонон ба тадқиқ 
гирифта, таъсири ахлоқи вайронашонро натанњо ба рўзгору фаъолияти худу ҳамдеҳагон, балки 
рӯзгори фарзандону пайвандон нишон додааст. Масъалаи дӯст доштан ва эҳтироми фикру 
андешаи пайвандон, зиндагии озоду бидуни фишору таъзиќ, дар марҳилаҳои душвору 
тақдирсоз дастгиру мададгори ҳам будан, маҳкуми  зулму асорат ҳамеша дар маърази таваҷҷуҳи 
устод Айнӣ қарор доштанд. Ӯ мехост, ки  муаммову ноҳамвориҳои зиндагии мардум аз рӯи 
адолат, инсондӯстона, бидуни зулму истибдод, расонидани таъсири ногувор ба рӯзгори 
ҳамдигар баррасӣ шавад. Аз ин рӯ, дар повест масоили инсонпарварї натанњо аз рӯи рањму 
шафќат нисбати инсон, балки нишон додани самараи амалҳои неку бад инъикос шуда, 
муборизаи шахс барои озодї, зиндагии осоишта, поймол нашудани њуќуќ, дастрасї ба кору 
фаъолияти дилхоњ ва гиромидошти инсон таљассум мешавад.   

Як вижагии офаридани образҳои зид нишон додани ахлоқи хонаводагӣ ва ё авлодии 
қаҳрамонҳост. Образи падару писар Арбоб Камол ва Ибод дар повести «Одина» образи ду 
шахси аз љињати синнусол мутафовит аст, аммо нињоди ин ду нафар, андешаронї, њадафу 
маќсадњояшон хеле монанд буда, зимни наќли батафсили воқеањо хислатњои муштараки онњо 
рўнамой мешаванд. Ибод, ки аз хурдї дар муњити носолими оилавї ба воя расидааст, таъсири 
муносибати пайвандон ва воќеаву њодисањои рўзгор дар хислатњояш намоён аст. Ў як намои 
дигари тимсоли падар аст, ба ибораи дигар идомабахши анъанаи фисќу фасоди хонавода 
мебошад. Устод Айнї ҳадафмандона таъсири хислату рафтори волидайн ва муњити оиларо дар 
ташаккули шахсияти фарзанд нишон додааст. Тасвирњои нависанда назарияи ислоҳнопазир 
будани инсони бадаслро собит намуда, аз хурдсолӣ тарбияи дуруст додан ва киштани тухми 
некиву накӯкориро дар дили фарзанд аз айёми кӯдакиву наврасї ва гузашта аз ин,  намунаи 
ибрат шуданро талқин менамоянд.  

Бибиоиша, Одина, Гулбибӣ шахсони нисбатан фурўтан, сабур, пурбардор, муросокор, яъне, 
онҳо дорои хислатҳои муштараки мусбат мебошанд. Ҳарчанд ин сифатҳои шоистаи инсонӣ 
боиси истиқбол ҳастанд, вале нависанда гоҳе фурӯтаниву беҷуръатии онҳоро маҳкум мекунад, 
зеро ҳамин хислатҳо боиси рӯ ба беҳбудӣ наовардани аҳволи моддии онҳо мешаванд. Устод 

Айнӣ зимни тасвири образҳо борњо ба инкишофи хислатњои авлодї  ишора карда, воќеияти 
зарбулмасали «харбуза аз полокаш дур намеравад» – ро собит намудааст. 

 Дар повест «баъзе образҳо, монанди Гулбибӣ, писари Арбоб-Ибод ва дигарҳо бисёр хира ва 
нотамом тасвир ёфтаанд» [2,c. 67], вале аз рӯи тасвир ва нақлҳои кӯтоҳи нависанда шахсияти 
онҳоро муайян кардан душвор нест.  

 Ќањрамони марказии мусбат Одина, пеш аз њама, дорои хулќи њасана аст, ки њамин 
муњассанот муљиби дарёфти дӯстони самимиву дастгирии мардуми ношинос дар ҳолатҳои 
руҳафтодагӣ мегардад. Ба ибораи дигар, нависанда маќоми инсони хубниҳодро дар љомеа ба 
тасвир гирифта, асли нусратёрии ўро вобаста ба ахлоќаш медонад. Ӯ кӯшиш кардааст, ки 
муҳимтарин фазилатҳои қаҳрамонони мусбат, ҳатто ҷузъитарини он аз назарҳо пинҳон 
намонад.  

  Дигар аз хусусиятњои образофарии нависанда дар он зоњир мешавад, ки таќдири инсонро 
бештар воќеї тасвир карда, омилњои таъсиррасонро ба ташаккули шахсият ва ахлоќи ў дуруст 
муайян намудааст. Ин повест аз дигар асарњои устод Айнї бо он хусусияташ тафовут дорад, ки 
нависанда таќдири ќањрамони мусбати марказиро хеле ба воқеият наздик тасвир мекунад. Дар 
анљоми повест Одина чун дигар образњои марказии мусбати асарҳо муваффаќу ѓолиб 
намешавад, аз љавру зулми замон аниќтараш на аз дасти бегонагон, балки њамдењагони худ аз 
зиндагї ноумед мегардад.  

Нависанда ахлоқи образҳои дуюмдараҷаро, ки дар лаҳзаҳои муайяни повест амал мекунанд 
новобаста ба мусбат ва ё манфӣ будан рушану возеҳ тасвир кардааст. Аз ҷумла, аз шиносоиву 
дӯстии Сангину Одина ва дастгириву маслиҳатҳои муфиди Сангин ба Одина дар чанд лаҳзаи 
асар маълум мешавад, ки ӯ инсони донову меҳрубон аст. Ва ё образи Шоҳмирзои чойхоначӣ, ки 
умуман Одинаро намешинохт ва ба хотири тоҷик буданаш аз рӯи раҳму шафқат ӯро аз истгоҳи 
трамвай бо худ бурда, дар  самоворхона ҷойи зист муҳайё карда, аз пайи табобаташ мешавад, 
муассир ба қалам дода шудааст.  

Образи манфии закотчӣ танҳо дар лаҳзаи аз Фарғона баргаштани муздурон  амал мекунад, 
ки аз муносибат ва муомилаву муколамаҳояш бо муздурон шахсияташ ба хубӣ равшан падидор 
мешавад: «Хулласи калом, навбат ба кушодани  бори Одина расид, ҳамин ки як тӯб сатини 
сурхи парчагули синдил намудор шуд, закотчӣ беихтиёр аз ҷойи худ барҷаста, монанди калхоте, 
ки парчаи гӯштеро дида, бо иштиҳои тамом чанг занад, тӯби сатини мазкурро чангол зада 
гирифта: - Ҳай-ҳай, ин хуб мол будааст, бегиҷони хурдӣ ба ҳамин нусха як тӯб сатин супориш 
карда буд, боби он шахс аст,-гуфта ба яхдони худ андохт [1,c.66-67].  

Амонбоқӣ низ аз образҳои фаъол нест. Ӯ мардест, ки Шоҳмурод (падари Гуландом) ба 
хотири худнамоӣ назди Арбоб Камол ба ҳайси домод қабул мекунад. Нависанда шахсияти 
Амонбоқиро дар асар чунин муаррифӣ кардааст: «Амонбоқӣ шахсе буд, ки синнаш аз панҷоҳ 
гузашта, дар муддати умраш се бор хонадор шуда ва дар ҳар бор хонааш шикаста, алҳол 
муҷаррадона умр мегузаронид. Азбаски бисёр занонаш мурда буданд, ӯро «занкуш» ва 
«қадамаш шум» гуфта ҳеҷ кас духтар намедод» [1,c.149]. 

Устод Айнӣ бештар барои равшан ба ҷилва овардани шахсияти қаҳрамонон ба боварҳои 
мардумӣ рӯй оварда, ба бархе ҷиҳатҳои манфии психологияи мардум ва сиришти инсон, ки дар 
давоми солҳову асрҳо ба миён омада, дар байни ҷомеа ривоҷ ёфтаанд таваҷҷуҳ кардааст. Ӯ дар 
баробари тасвири шахсияти бархе аз образҳо психология ва меъёрҳои ахлоқи миллӣ, сифатҳои 
хубу зишти инсонро, ки аз насл ба насл мегузаранд нишон додан мехоҳад. Чунин тасвирҳои 
мушаххаси нависанда ва шарҳу тавзеҳи ӯ барои шинохтани шахсият ва баҳо додан ба хислатҳои 
қаҳрамонон муҳим ҳастанд.   

Ҷоиз ба зикр аст, ки адабиёти бадеӣ вазифаи хеле мураккаб инъикоси ҷойгоҳи боварҳои 
манфиву андӯхтаҳои мусбати маънавиву ахлоқии халқ ва ҳифзу ҳимояти беҳтарин офаридаҳои 
тафаккури мардумро бар дӯш  дорад ва «масъулияти эҳёи андӯхтаҳои маънавии халқ, умри 
дубораи суннатҳои шоистаи ахлоқии ӯ беш аз ҳама ва пеш аз ҳама бар дӯши адабиёт, аз ҷумла 
насри муосир аст» [2,c.108]. 

Ҳамин тавр, метавон гуфт, ки масъалаи инъикоси ахлоқи образҳои тазод, ахлоқи иҷтимоӣ ва 
пайванди наслҳо дар повести «Одина» мавқеи асосӣ дошта, ҷиҳати бозтоби моҳияти ҳастии 
инсон ва мақому масъулияти ӯ дар назди ҷомеа муҳим ҳастанд. Устод Айнӣ тавассути 
офаридани образҳои мутазод роҳу равиши тозаеро дар насри бадеии садаи ХХ ҳамвор намуд. Ӯ 
тавонист, ки хулқу атвори қаҳрамонони марказиро ба тафсил мавриди тасвиру баррасӣ қарор 
дода, марҳила ба марҳила зимни нақли воқеаҳо муҳимтарин сифатҳои ахлоқии онҳоро  бозгӯ 
намояд ва дар баробари тасвири барҷастаи ахлоқи қаҳрамонони мусбат, ба тасвири комили 

қаҳрамонони мафӣ низ дастёб гардад. Мавсуф ахлоқи қаҳрамонони аз ҷиҳати синну сол ба ҳам 
наздикро дар ҷараёни нақли воқеаҳо хеле ҳадафмандона бозгӯ карда, дар баробари ин таъсири 
муҳити оилавиро дар ташаккули шахсияти қаҳрамон ба зуҳур овардааст. Ӯ зимни тасвири 
қаҳрамонњо бештар ба рӯзгор ва хислати инсонњои воқеӣ-ҳамзамонони худ эътибор дода, 
маводи повестро аз мушоҳидаву бардоштҳои худ фароҳам овардааст. Аз як сў кирдору рафтори 
ќисме аз образҳои мутазоди асар мањкум ва аз сӯи дигар хислати иддае ќобили тавсифу ситоиш 
ќарор мегиранд. Ба ибораи дигар аъмоли онњо чунон дар муќоисаву муќобила ба тасвир 
омадааст, ки бегумон ба руњияи хонанда таъсир расонида, дар тарбияи инсони вораставу комил 
наќши муњим мебозанд. Муҳим аз ҳама психологияи инсон ва таъсири он ба инкишофи ахлоқи 
ҷомеа хеле хуб ба зуҳур омадааст.  

